
Նարինե Աբգարյանի «Մանյունյա» գրքի հայերեն թարգմանության շնորհանդեսի
1. Կազմակերպության անվանումը - «Հայ ֆոնդ» բարեգործական հիմնադրամ
2. Գտնվելու վայր - Երևան, Ներսիսյան 1 շ., բն. 63
3. Ծրագիր
3.1  Անցկացման վայր
Երևանի պետական կամերային թատրոնի դահլիճ

3.2 . Անկացման ժամկետ
  Գրքի շնորհանդեսը տեղի կունենա ս. թ. դեկտեմբերին:

3.3 . Բովանդակություն 
«Բուկինիստ» հրատարակչությունը լույս է ընծայել ռուսագիր hայ գրող Նարինե Աբգարյանի «Մանյունյա» ստեղծագործությունը: 

Նարինե Աբգարյանը ՀՀ քաղաքացի է, 1993 թվականից ապրում է Մոսկվայում։ Հայտնի է դարձել ինքնակենսագրական գրքի՝ «Մանյունյա»-ի հրատարակումից հետո։ Գիրքն արժանացել է Ռուսաստանի ազգային գրական մրցանակի «Լեզու» անվանակարգում։ 2011 թվականին լույս է տեսել Մանյունյա հերոսի պատմության երկրորդ մասը՝ «Մանյունյան գրում է ֆանտաստիկ վեպ» վերնագրով։
2012 թվա​կանին սեպտեմբերին հրատարակվել է «Սեմյոն Անդրեևիչ. Տարե​գրու​թյուն խզբզոցներով» վիպակը։ 2013 թվականին ապրիլին Նարինե Աբգարյանը ստացել է «BABY-НОС» մրցանակը։ «Սիմյոն Անդրևիչ. Տարեգրություն խզբզոց​ներով»-ը դարձել է վերջին տասնամյակի լավագույն մանկական գիրքը։ Մրցա​նակը սահմանել է Միխայիլ Պրոխորովի ֆոն​դը։ 2013 թվականին հրատարակվել է «Հսկան, ով երազում է ջութակ նվագել» հեքիաթը։ «Պարմամբուկ» պորտալը գիրքը ճանաչել է 2014 թվականի լավագույն մանկական գիրք։
2014 թվականի փետրվարին հրատարակվել է «Մարդիկ, որ միշտ ինձ հետ են» վեպը։ 2014 թվականի դեկտեմբերին լույս է տեսել «Շոկոլադե պապիկը» ման​կական գիրք, որի համահեղինակն էր Վալենտինա Պոստիկովան։ 2015 թվա​կանի մարտին լույս է տեսել «Երկնքից ընկավ երեք խնձոր վեպը», որը շու​տով թարգմանվեց հայերեն։
«Բուկինիստ» ընկերության կազմակերպած «Մանյունյա»-ի շնորհանդեսի ժամա​նակ ընթերցողները հնարավորություն կունե​նան ձեռք բերել գիրքը հեղինակի մակագրությամբ, ինչպես նաև ստեղծագործությունների վե​րաբերյալ իրենց հար​ցերն ուղղել գրողին: Գրքի մասին կխոսեն թարգմանիչը՝ Նարինե Գիժլարյանը, «Գիրք տարածողների ազգային ասոցիացիա» ՀԿ-ի նախագահ Խաչիկ Վար​դան​յանը, գրականագետներ, գրողներ: Ծրագրում նախատեսված են նաև երա​ժշտա​կան մաս և հյուրասիրություն (ֆուրշեթ):
  3.4. Շնորհանդեսի անցկացման նպատակ
Եթե մինչև այժմ ՀՀ մշակույթի նախարարությունը ուշադրություն է դարձրել հիմ​նականում հայ ժամանակակից գրականության հրատարակմանը, ապա այժմ խիստ կարևորում է նաև այդ գրքերի ներկայացումը հանրությանը, գրող-ընթեր​ցող կապի ամրապնդումը: Շնորհանդեսի միջոցով ընթերցողները կտեղեկանան նոր հրատարակության մասին, մամուլը կլուսաբանի իրադարձությունը:

3.5. Ակնկալվող արդյունք
Շնորհանդեսի անցկացումը մեկ օղակ է հայ գրահրատարակչական դաշտի ակ​տիվացման շղթայում: Այն կնպաստի գրքի գոյության վերաբերյալ ընթերցող հա​սարակության տեղեկացվածության մակարդակի բարձրացմանը: Այն նաև ինք​նուրույն գրամշակութային իրադարձություն է մեր քաղաքում:






